
1. Իրավական ակտի անհրաժեշտությունը (նպատակը). 
Նախագծի նպատակն է արդարադատության ոլորտի բարեփոխումներին ուղղված բյուջետային աջակցության ծրագրով առաջին փուլում հատկացված գումարի ծախսերի կատարողների սահմանումը։
2. Ընթացիկ իրավիճակը, խնդիրները և առաջարկվող կարգավորման բնույթը
Եվրոպական միությունը Հայաստանում արդարադատության ոլորտի բարեփոխումների իրականացմանն աջակցելու նպատակով Հայաստանի կառավարությանը 2020 թվականին հատկացրել է բյուջետային աջակցության ծրագրով նախատեսված ընդհանուր 30 միլիոն եվրո բյուջեի առաջին փուլի համար նախատեսված գումարը՝ 9 մլն եվրոյին համարժեք 5,707,787.3 հազ. դրամ, որից՝ 1,099,600.9 հազ․ դրամը ՀՀ կառավարության 2021 թվականի փետրվարի 25-ի թիվ 258-Ն որոշմամբ հատկացվել է պետական բյուջեի «1080․Դատական իշխանության գործունեության ապահովում և իրականացում» ծրագրին։ Գումարը նախատեսվել է Հակակոռուպցիոն և վերաքննիչ հակակոռուպցիոն դատարանների գործունեության ապահովման և ընդհանուր իրավասության առաջին ատյանի դատարաններում, վերաքննիչ քրեական և վարչական դատարաններում և սնանկության դատարանում դատավորների թվաքանակի ավելացման նպատակով։ Վերոնշյալ որոշմամբ «1080․Դատական իշխանության գործունեության ապահովում և իրականացում» ծրագրի հատկացումների գլխավոր կարգադրիչ է սահմանվել Բարձրագույն դատական խորհուրդը, իսկ ծրագրի միջոցառումների կատարողներ համապատասխանաբար «11001․Բարձրագույն դատական խորհրդի բնականոն գործունեության ապահովում և Բարձրագույն դատական խորհրդի կողմից դատական իշխանության անկախության երաշխավորմանն ուղղված միջոցառումների իրականացում» և «31001․Բարձրագույն դատական խորհրդի տեխնիկական հագեցվածության ապահովում» միջոցառումների գծով՝ ՀՀ դատական դեպարտամենտը, «11019․ Հակակոռուպցիոն դատարանի բնականոն գործունեության և ՀՀ Հակակոռուպցիոն դատարանի կողմից դատական պաշտպանության իրավունքի ապահովում» միջոցառման գծով՝ Հակակոռուպցիոն դատարանը, «11020․ Վերաքննիչ հակակոռուպցիոն դատարանի բնականոն գործունեության և Վերաքննիչ հակակոռուպցիոն դատարանի կողմից դատական պաշտպանության իրավունքի ապահովում» միջոցառման գծով՝ Վերաքննիչ հակակոռուպցիոն դատարանը։ Հաշվի առնելով այն հանգամանքը, որ հակակոռուպցիոն և վերաքննիչ հակակոռուպցիոն դատարանները կազմավորված չեն, իսկ դատավորների թվաքանակը դեռևս ավելացված չէ, առաջարկվում է վերոգրյալ միջոցառումների կատարող սահմանել Արդարադատության նախարարությանը։ 
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ արդարադատության նախարարության կողմից: 
4. Ակնկալվող արդյունքը
Եվրոպական միության կողմից բյուջետային աջակցության շրջանակներում հատկացված գումարի շրջանակներում իրականացվող միջոցառումների կատարողների ճշգրտում։ 
ՏԵՂԵԿԱՆՔ 

